
Akmal raih dua emas buat skuad badminton UM

CEMERLANG ...Akmal (kiri) dan Jagdish bersama pingat emas beregu semalam.

M ESKIPUN gagal me­nyumbang gelaran juara
keseluruhan buat Universiti
Malaya (UM), Nur Alanal
Mohamed Rumsani tetap di­
anggap wira apabila meraih
dua pingat em as final bad­
minton Sukan Institusi Pe­
ngajian Tmggi (SUKIPT), se­
malam.

Pada acara penutup tirai
itu, Nur Alanal mengguna­
kan kelebihan beraksi di la­
man sendiri apabila men­
dominasi acara individu dan
beregu lelaki sekali gus
menggamatkan suasana Pu­
sat Sukan UM.

Nur Alanal terlebih dulu
menumpaskan lawan dari
Universiti Putra Malaysia
(UPM), Loo Yik Xiang
23-25, 21-19, 21-19 dalam
acara individu sebelum ber­
gandingan dengan K Jagdish
Singh bagi beregu.

Lebih hebat, Nur Akmal
bersama gandingannya, Ja­
gdish cemerlang menunduk­
kan adik pemain badminton
kebangsaan, Mohd Zakry
Abdul Latif, iaitu Mohd Ra­
zif-Muhammad Nur Muslim
Abdullah dari Kolej Komu­
niti Selangor (KKS) 21-15,
15-21,21-7.

"Saya amat puas hati de­
ngan prestasi hari ini apatah
lagi sasaran saya untuk

membalas dendam kekala­
han kepada Yik Siang pada
Kejohanan Majlis Sukan
Universiti Malaysia (Ma­
sum), baru-baru ini.

"Sasaran saya untuk me­
menangi dua pingat emas
juga menjadi kenyataan," ka­
tanya yang juga mewakili Jo­
hor.

Semalam, UPM dinobat

juara keseluruhan acara bad­
minton dengan mengutip
dua pingat emas, satu perak
dan satu gangsa.

UM akur di tangga kedua
dengan dua emas disumbang
Nur Akmal manakala KKS,
ketiga, satu em as dan dua
perak.

Mengulas lanjut persiapan­
nya ke Sukan Universiti Ase-

an (AUG) Laos, Nur Akmal
berkata, dirinya ingin me­
nyumbang pingat em as buat
Malaysia.

"Nama saya tersenarai da­
lam skuad ke AUG namun
tidak pasti akan beraksi da­
lam acara mana. Apapun
acara itu nanti, saya sasarkan
untuk meraih pingat emas,"
katanya.


